NJOFTIM PER KONSULTIM PUBLIK

“Pér disa shtesa dhe ndryshime né ligjin nr. 8952, daté 10.10.2002, “Pér letérnjoftimin
elektronik té shtetasve shqiptaré”, i ndryshuar”

Ministria e Brendshme fton gytetaré, organizata té shogérisé civile, eksperté té fushés,
shoqata dhe pérfagésues té tjeré té publikut té interesuar pér té kontribuar pérgjaté procesit

té konsultimit publik té projektligjit “Pér disa shtesa dhe ndryshime né ligjin nr. 8952, daté
10.10.2002, “Pér letérnjoftimin elektronik té shtetasve shqiptaré”, i ndryshuar”.

Ministria e Brendshme mirépret:
Komente té pérgjithshme publike mbi pércaktimet e projektaktit, kryesisht mbi:

- Konceptin e letérnjoftimit digjital, si njé nga format e letérnjoftimit té& shtetasve
shqiptaré;

- Pritshmérité nga pajisja me kété letérnjoftim, bashké me fushat e pérdorimit.
Kontributet tuaja do té konsiderohen pérgjaté procesit té pérmirésimit té métejshém té
projektligjit.

Ministria e Brendshme do té pérmbledhé té gjitha sugjerimet dhe komentet tuaja dhe do té
japé sgarime pér ményrén se si ato jané reflektuar né projektakt, edhe né rast se mendimet

nuk reflektohen.

Kohézgjatja e konsultimeve:

Konsultimi publik do té zgjasé 20 dité pune, nga data 30 prill 2024 deri mé 29 maj 2024.

Si té pérgjigjeni:

Mund té merrni pjesé né procesin e konsultimeve publike duke dérguar komente/kontribute
pér projektin:

- Duke plotésuar formularin online té Regjistrin Elektronik pér projektligjit, né adresén
elektronike: http://www.konsultimipublik.gov.al:

- Me email duke dérguar propozimet/sugjerimet tuaja né adresén e koordinatorit té
konsultimit publik pér Ministriné e Brendshme, Sara Shameti, né adresén:
Sara.Shameti@mb.gov.al

Kontakti:

Té dhénat e kontaktit té koordinatorit pérkatés pér konsultime publike dhe/ose té ndonjé
personi tjetér té cilit i drejtohen pyetjet:

Znj. Sara Shameti - Koordinatore e Konsultimit Publik, e-mail: Sara.Shameti@mb.gov.al

Znj. Silvi Tola - Specialiste, Drejtoria e Programimit, Standardizimit dhe Harmonizimit té
Kuadrit Rregullator e-mail: Silvi.Tola@mb.gov.al

Datat dhe vendet e takimeve publike:

- Projektakti éshté konsultuar me punonjésit e ldentiTek sh.a dhe punonjésit e
Ministrisé sé Brendshme.

Sfondi i propozimit legjislativ

Ky projektligj synon krijimin e mundésisé pér pajisjen me letérnjoftim digjital (e-letérnjoftim)
pér té gjithé shtetasit e pajisur me letérnjoftim elektronik, né zbatim té ligjit nr. 8952, daté
10.10.2002, “Pér letérnjoftimin elektronik té shtetasve shqiptaré”, i ndryshuar”, me qéllim
pérmbushjen e agjendés politike té geverisé shqiptare, né kuadér té digjitalizimit, modernizimit
té sistemeve elektronike, si dhe zbatimin e skemave té sigurta té shérbimeve e-1D. Pajisja me
letérnjoftim digjital (e-letérnjoftim) ka pér géllim pérmirésimin dhe standardizimin e ményrave
té identifikimit té qytetaréve né ambientin digjital.

Propozimet

Nevoja pér disa shtesa dhe ndryshime né ligjin nr. 8952, daté 10.10.2002, “Pér letérnjoftimin
elektronik té€ shtetasve shqiptaré”, i ndryshuar”, éshté né pérputhje me kuadrin rregullator té
Bashkimit Evropian, pérkatésisht Rregulloren e Be nr. 910/2014 té Parlamentit Evropian dhe
té Késhillit Evropian, daté 23 korrik 2014, “Mbi identifikimin elektronik dhe shérbimet e
besueshme pér transaksionet elektronike né tregun e brendshém”. Né vitin 2024, Bashkimi
Evropian (BE) zbatoi njé rregullore té re pér identitetin digjital, e cila ka synuar té pérmirésojé
dhe standardizojé ményrat e identifikimit té qytetaréve né ambientin digjital. Identiteti digjital,
si njé mjet gé mundéson njohjen e njé personi né ambientin digjital, pérfshin informacione
personale, si emrin, datén e lindjes, adresén, dhe té tjera té dhéna té réndésishme, duke krijuar
mundésiné e sigurimit té njé pérputhje té larté té standardeve dhe sigurisé né té gjithé vendet
anétare, pér té lehtésuar Iévizjen dhe komunikimin népérmjet platformave dixhitale brenda
BE-sé dhe pér té forcuar siguriné dhe mbrojtjen e té dhénave personale.

Pér kété arsye, miratimi i kétij projektligji, do té pérmbushé objektivat e geverisé né drejtim té
identitetit digjital, duke standardizuar identifikimin e qytetaréve né nivel evropian dhe
implementuar njé identitet digjital té pérbashkét, i cili mund té lehtésojé komunikimin dhe
bashképunimin me institucionet dhe bizneset evropiane. Gjithashtu, njé identitet digjital i
pérbashkét gjithashtu mund té ndihmojé né luftén kundér krimit té organizuar dhe mashtrimeve

né internet, duke rritur siguriné dhe besueshmériné e transaksioneve online. Ministria e
Brendshme, e né veganti shogéria aksionare ldentiTek, si shogéria e cila prodhon dhe
shpérndan dokumente biometrike pér shtetasit shgiptaré dhe/ose shtetasve té huaj me banim té
pérkohshém apo té pérhershém né Republikén e Shqipérisé, sjellin kété propozim né pérputhje
me kuadrin rregullator né Republikén e Shqipérisé, né térési, si dhe né pérmbushje té
kompetencave sipas vendimit nr. 80, daté 14.02.2023, té K&shillit t€ Ministrave, “Pér krijimin
e shoqgérisé aksionare pér prodhimin dhe shpérndarjen e dokumenteve biometrike”.

Pyetjet

Jeni té ftuar té jepni komentet dhe kontributet tuaja pér té gjitha aspektet e projektligjit té
propozuar. Pér mé tepér, ne kemi zgjedhur pyetjet e méposhtme ku kontributi juaj do té jeté
vecanérisht i vlefshém, dhe té cilave mund t'i pérgjigjeni duke plotésuar njé pyetésor té
shkurtér né internet.

- Si mendoni se mund té ndikojé pajisja edhe me letérnjoftim digjital pér shtetasit
shqiptaré?

